
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે

અગ્નિ ઝાળ અદકી હતી, તેમાં રેડ્યું ધૃત;

અગ્નિ રાળ ભેગાં મળ્યાં, ભડકો ઉઠ્યો તર્ત. ૨૭૪

નવ ખાએ નવ જળ પીએ, સુખે નિદ્રા નવ થાય;

એકે વાત ઉકલે નહીં, ચિત્ત લાગી ચિંતાય. ૨૭૫

તે તો ટાળી નહિ ટળે, લાગી હૃદયા સાથ;

જમ અક્ષર છઠ્ઠીતણા, (ને) પડી પટોળે ભાત. ૨૭૬



ચોપાઇ.



કહે છે શુક નામીને શીશ, તજો રાજ હૃદેથી રીશ;

સમજો મનમાં આણી પેર, નથી ખાપણ આવી તમ ઘેર. ૨૭૭

તે વાતે પ્રતિજ્ઞા કરું, દેઉં વાચા સત્ય ધી જ હું કરું;

વાત વીરી તે માંડી કહી; વિસ્તારીને સઘળી સહી. ૨૭૮

હરિએ તો રાખ્યું છે આપ, જૂઠું બોલતા બેસે પાપ;

સમજાવ્યો વજીર બહુ રીત, કહે પાણ જોડી બહુ પ્રીત. ૨૭૯

જાર આવ્યો તે જનક જ થયો, પસલી આપી મંદિર ગયો;

કહી બહેન મુખ આણી વહાલ, આપી વિંટી આપી શાલ. ૨૮૦

તે વાતે સુરજ સાખિયો, સતિનો ધર્મ રામે રાખિયો;

સાચી વાત કહૂં તમ સાથ. કહો તો અગ્નિમાં ઘાલું હાથ. ૨૮૧

પદ્મિની પોપટે કહ્યા બહુ ભેદ, તેણે તો નમ મૂક્યો ખેદ;

જેમ જેમ બે જણ વાતો કરે, તેમ તેમ રોશ અદકેરો ધરે. ૨૮૨

એને મારું કે હું મરું, ભારે દુઃખ હૃદયા ક્યમ ધરું;

એને મારું તો કોપે રાય, પ્રધાનપણું તો મારું જાય. ૨૮૩

હળવે હળવે વેર લેઇશું, રાજાને ઘણું દુઃખ દેઇશું;

એવો મનમાં રાખ્યો ક્રોધ, માને નહિ કોઈનો પ્રતિબોધ. ૨૮૪

વૈલોચન વચન-'મૂરખ પોપટ ગુણહિણ ગૂઢ, શું મુખથી બોલે છે મૂઢ;

મુજને કાઢી મૂક્યો જે દન, તે દહાડે મેં વરત્યું મંન. ૨૮૫

કાને સાંભળી તારી ખ્યાત, આપી કુંડળ રહી ગયો રાત;

કામમદ ભરી જેની દેહ, દૃષ્ટિ પડી કેમ મૂકે તેહ. ૨૮૬

ભાઇ બાપની વાતો ઘણી, તે તો મુજને કહેવાતણી;

મૂરખ નારે એ જિત્યો રાય, તેના ગુણ મુજ આગળ ગાય. ૨૮૭

સ્ત્રી ચરિત્ર વખાણો તમો, તે ડહાપણ કેમ માનું અમો;

હું સ્ત્રી ચરિત્ર ભણ્યો છું ઘણું, જાણું ચેન ચતુરાતણું. ૨૮૮

